ՀԻՄՆԱՎՈՐՈՒՄ

«Հայաստանի Հանրապետության կրթության և գիտության նախարարի 2010 թվականի մարտի 18-ի N 113-Ն հրամանում փոփոխություններ կատարելու մասին» ՀՀ կրթության, գիտության, մշակույթի և սպորտի նախարարի հրամանի նախագծի

1. Միջոցառման իրականացման անհրաժեշտությունը և նպատակը.
Միջոցառման իրականացման անհրաժեշտությունը պայմանավորված է ՀՀ Ազգային ժողովի կողմից 2025 թվականի հոկտեմբերի 24-ին ընդունված ««Հանրակրթության մասին» օրենքում փոփոխություններ և լրացումներ կատարելու մասին» ՀՕ-356 օրենքի ուժի մեջ մտնելու արդյունքում սույն ենթաօրենսդրական իրավական ակտում կրթության պետական կառավարման լիազոր մարմնին վերաբերող դրույթներն ընդունված փոփոխություններով սահմանված նոր կարգավորումներին համապատասխանեցնելու պահանջով։

2. Կարգավորման ընթացիկ իրավիճակը և առկա խնդիրները, առաջարկվող լուծումներ.
2026 թվականի հունվար ամսվա դրությամբ Հայաստանի Հանրապետությունում հանրակրթական ուսումնական հաստատությունները գործում են տարբեր մարմինների ենթակայությամբ։
2026 թվականի սեպտեմբերի 1-ից՝ ՀՀ մարզպետարանների աշխատակազմերի ենթակայությամբ գործող, իսկ 2027 թվականի սեպտեմբերի 1-ից՝ Երևանի քաղաքապետարանի ենթակայությամբ գործող հանրակրթական ուսումնական հաստատությունները պետք է փոխանցվեն ՀՀ կրթության, գիտության, մշակույթի և սպորտի նախարարության ենթակայությանը։

[bookmark: _GoBack]Այս համատեքստում անհրաժեշտություն է առաջանում հստակեցնել «հաստատության լիազոր մարմին» հասկացության հետ կապված իրավահարաբերություններն ու կարգավորումները: Միաժամանակ սահմանվում է, որ ՀՀ կրթության, գիտության, մշակույթի և սպորտի նախարարությունը և համապատասխան մարզպետի աշխատակազմը (Երևանի քաղաքապետարանը) հանրակթական ուսումնական հաստատությունների խորհուրդներում առաջադրելու են մեկական անդամ:
3.Միջոցառման իրականացումից ակնկալվող արդյունքը. 
Սույն փոփոխությունները հնարավորություն կտան ապահովել միօրինակությունն ու նորմատիվ ակտերի միջև համակարգային համապատասխանությունը:  
Իրավական ակտի մշակման գործընթացում ներգրավված մարմիններ՝ 
ՀՀ կրթության, գիտության, մշակույթի և սպորտի նախարարություն:

Սույն նախագծի ընդունումը չի առաջացնում   պետական բյուջեի  ծախսերի ավելացում և այլ իրավական ակտերում փոփոխություն կատարելու անհրաժեշտություն:


